
1 Cyflwyniad

Mae’r egwyddorion plismona moesegol yn gyfres o ddatganiadau
arweiniol y dylid eu defnyddio i helpu pobl ym maes plismona i wneud
y pethau cywir, yn y ffordd gywir, am y rhesymau cywir.

Mae pawb ym maes plismona yn gwneud penderfyniadau pwysig fel
mater o drefn. Rydym yn gwneud y penderfyniadau hyn oherwydd

ein dyletswydd yw cynnal y gyfraith, atal troseddu ac anhrefn,
amddiffyn a thawelu meddw| cymunedau, ymchwilio i droseddau a dod
a throseddwyr o flaen eu gwell.

Gall cyflawni'r dyletswyddau hyn fod yn feichus yn gorfforol, yn feddyliol
ac yn emosiynol. Gall ein penderfyniadau godi materion moesegol
cymhleth oherwydd eu bod yn effeithio ar bobl eraill, yn aml ar adegau
anodd yn eu bywydau. Nid yw penderfynu beth i'w wneud bob amser yn
syml ac mae'n bosibl mai dim ond ar 6l i benderfyniadau gael eu gwneud
y daw'r camau gorau i'r amlwag.

Mae gan bawb ym maes plismona safle breintiedig mewn cymdeithas sy'n
dibynnu ar gydsyniad y cyhoedd. Mae ein cenhadaeth, sef helpu i gadw'r
cyhoedd yn ddiogel, yn dibynnu ar gael derbyniad a chydweithrediad

y cyhoedd. Rhaid i ni i gyd ymdrechu i ddarparu gwasanaeth heddlu
anrhydeddus a chyfreithlon sy’n haeddu cefnogaeth y cyhoedd.

Rydym yn gweithio gyda, ac ar ran, y cyhoedd. Rydym yn ennill hyder

y cyhoedd pan ydym yn gwrando ar yr hyn sydd ganddynt i'w ddweud,
yn gwneud penderfyniadau sy'n deg ac yn ddiduedd, ac yn agored

ac yn onest ynghylch ein penderfyniadau. Mae sicrhau ymddiriedaeth

y cyhoedd hefyd yn golygu gweithio o fewn terfynau’r gyfraith a bod yn
atebol am ein gweithredoedd.

Mae pob un ohonom yn gyfrifol am gynnal uniondeb ein proffesiwn.
Rydym yn cynnal ein gilydd, ond byth ar draul y cyhoedd. Rydym yn trin
ein gilydd a pharch ac yn ymddwyn mewn ffyrdd sy’'n arddangos ac yn
atgyfnerthu safonau ein cymdeithas a'r safonau a ddisgwylir gennym.

Mae'r egwyddorion plismona moesegol yn ein helpu i gyflawni hyn.

2 Defnyddio'r egwyddorion

Byddwn yn defnyddio’r egwyddorion plismona moesegol i’'n helpu
i wneud ein penderfyniadau proffesiynol a myfyrio arnynt. Fel gweithwyr
plismona proffesiynol, rydym yn ymrwymo i’r canlynol.

= Dewrder - gwneud, cyfathrebu a bod yn atebol am benderfyniadau,
a sefyll yn erbyn unrhyw beth a allai ddwyn anfri ar ein proffesiwn.

m Parch ac empathi - annog, gwrando ar a deall safowyntiau pobl
eraill, a cheisio cydnabod ac ymateb i’r heriau corfforol, meddyliol ac
emosiynol y gallen ni a phobl eraill eu hwynebu.

m Gwasanaeth cyhoeddus - gweithio er budd y cyhoedd, meithrin
ymddiriedaeth a hyder y cyhoedd, ac ymfalchio mewn darparu
gwasanaeth rhagorol i’r cyhoedd.

Gofyniadau plismona moesegol yw

Dewrder Parch ac Gwasanaeth
empathi cyhoeddus

3

Dewrder

Rydym yn dangos dewrder drwy wneud hyn:

cymryd cyfrifoldeb

gosod esiampl

herio ymddygiad ac ymarfer amhroffesiynol
bod yn onest, yn agored ac yn atebol

annog adborth a chraffu

Cymryd cyfrifoldeb

Rydym yn gyfrifol am wneud y peth iawn, hyd yn oed pan fo’r
amgylchiadau’n anodd. Nid yw bob amser yn hawdd penderfynu ar
y camau gweithredu cywir, yn arbennig mewn sefyllfacedd ansicr.

Rydym yn gwerthfawrogi'r ymddiriedaeth a gawn gan y cyhoedd.

Fel rhan o’n proses gwneud penderfyniadau, rydym yn ystyried ein
hopsiynau ac yn meddwl| am yr effaith y gallai ein penderfyniadau ei
chael ar y rhai yr effeithir arnynt.

Rydym yn agored ac yn dryloyw, gan gyfathrebu ein rhesymeg yn
glir dros y penderfyniadau a’r camau a gymerwn.

Rydym yn cymryd perchnogaeth ar ein gweithredoedd, yn mynd i'r
afael &'r canlyniadau ac yn dysgu o'r profiad.

Gosod esiampl

Rydym yn fodelau rél ac yn arddangos ymddygiad proffesiynol yn
gyson.

Rydym yn cefnogi ein harweinwyr i greu diwylliant moesegol
cadarnhaol.

Rydym yn ceisio adeiladu a chynnal hyder y cyhoedd

a wasanaethwn, a chyda’'n cydweithwyr a'n partneriaid, trwy'r ffordd
rydym yn ymddwyn.

Rydym yn helpu i amddiffyn ein hunain, ein cydweithwyr a'r rhai o'n
cwmpas trwy gynnal ffiniau proffesiynol.

Herio ymddygiad ac ymarfer
amhroffesiynol

Rydym bob amser yn herio ymddygiadau, iaith ac agweddau sy'n
tanseilio ein proffesiwn.

Rydym yn herio pob rhagfarn, ymddygiad gwahaniaethol ac unrhyw
weithgaredd sy’n tanseilio didueddrwydd plismona.

Rydym yn ddewr wrth herio cydweithwyr, waeth beth fo'u rheng neu
eu gradd.

Rydym yn cefnogi amgylchedd lle gellir codi materion moesegol a'u
trin.

Efallai y bydd rhaid i ni gymryd rhan mewn sgyrsiau anodd gyda
chydweithwyr pan ydym yn clywed neu’'n gweld pethau sy'n
amhroffesiynol.

Rydym yn amlygu ymddygiad amhroffesiynol, yn rhoi gwybod am

achosion o ymddygiad amhroffesiynol, yn gofyn am gymorth a/neu’n
cynnig cymorth i’r rhai dan sylw.

Bod yn onest, yn agored ac yn atebol

Rydym yn arddangos uniondeb ac yn deall yr angen i fod yn onest
wrth roi cyfrif am ein penderfyniadau a'n gweithredoedd.

Rydym yn disgwyl cael ein barnu yn 6l ansawdd ein penderfyniadau,
yn hytrach na dim ond y canlyniad.

Annog adborth a chraffu

m Rydym yn croesawu adborth, craffu a her ar ein penderfyniadau, gan

gynnwys lle rydym yn gwneud camgymeriadau.

= Rydym yn myfyrio ar ein gweithredoedd a’u heffaith fel y gallwn

ddysgu a datblygu.

4 Parch ac empathi

Rydym yn dangos parch ac empathi drwy:

= ymddwyn gyda pharch

gwrando ar wahanol safbwyntiau a’u deall

deall effaith emosiynau a lles

ymateb i anghenion unigol

bod yn deg ac yn ddiduedd

Ymddwyn gyda pharch

= Rydym yn trin pawb ag urddas, parch, amynedd a chwrteisi lle bo
hynny’n bosibl.

s Rydym yn cydnabod y gall pawb ymateb i'r un sefyllfa mewn
gwahanol ffyrdd, felly rydym bob amser yn ceisio ystyried sut mae
eraill yn meddwl, yn teimlo neu'n ymddwyn.

Gwrando ar wahanol safbwyntiau a'u deall

m Rydym yn sicrhau bod pobl yn teimlo eu bod yn cael eu
gwerthfawrogi a bod rhywun yn gwrando arnynt trwy roi cyfleoedd
iddynt rannu eu barn a chymryd y safbwyntiau hyn i ystyriaeth.

m Rydym yn ceisio deall profiadau, gwerthoedd a chredau pobl, ac
rydym yn cydnabod y gall eu safowyntiau nhw fod yn wahanol i'n
rhai ni.

= Trwy gadw meddwl agored, rydym yn herio ein rhagdybiaethau ac
yn ystyried ffyrdd amgen o ymateb.

Deall effaith emosiynau a lles

m Rydym yn ceisio cydnabod yr heriau corfforol, meddyliol ac
emosiynol y gall pobl eu hwynebu, ac yn gwrando i sicrhau eu bod
yn teimlo eu bod yn cael eu gwerthfawrogi a'u clywed.

= Rydym yn ymwybodol o’n hemosiynau ein hunain ac o’r effaith
y gallwn ei chael ar y rhai o'n cwmpas.

m Drwy fyfyrio, rydym yn asesu ein rhagfarnau, ein tybiaethau a’n
bylchau mewn gwybodaeth, gan ddeall y gallent gael effaith ar ein
penderfyniadau.

m Rydym yn sylweddoli pan ydym ni a’n cydweithwyr wedi cael ein
heffeithio gan y galwadau, y straeniau a’r trawma a all fodoli ym
maes plismona.

m Rydym yn ceisio cymorth pan fo angen ac rydym yn deall bod
gwneud hynny’n bwysig i les pawb.

Ymateb i anghenion unigol

s Wrth i ni ymgysylltu a phobl sydd ag ystod eang o brofiadau
ac anghenion, rydym yn darparu gwasanaeth sy’n ystyried
amgylchiadau unigryw pob unigolyn.

= Wrth sicrhau bod pawb yn cael eu trin yn gyfartal ac yn deg, waeth
beth fo’u cefndir neu eu hamgylchiadau, rydym yn cydnabod yr
angen i deilwra ein hymateb i sicrhau ein bod yn ymateb i anghenion
unigol ac yn gweithredu ag uniondeb a pharch.

Bod yn deg ac yn ddiduedd

» Rydym yn ymateb yn deg, yn ddiduedd ac yn sensitif i anghenion
a sefyllfaoedd pobl. Rydym yn derbyn hyn fel rhan o'r anhunanoldeb
sydd ei angen i gyflawni ein rolau.

5 Gwasanaeth cyhoeddus

Rydym yn darparu gwasanaeth cyhoeddus drwy:

m ddarparu gwasanaeth i fod yn falch ohono

gweithredu’'n gyfreithlon

deall ac ymateb i anghenion y cyhoedd

ystyried a chymhwyso gwybodaeth a phrofiad

gwella ein hunain, ein cyfoedion a’'n proffesiwn

Darparu gwasanaeth i fod yn falch ohono

m Rydym wedi ymrwymo i weithio er budd y cyhoedd ac rydym yn
ymfalchio mewn darparu gwasanaeth rhagorol.

m Rydym yn parchu'r awdurdod a'r dylanwad a roddir i ni gan ein rél
mewn cymdeithas.

= Rydym yn gweithio ar y cyd a chydweithwyr, asiantaethau
a phartneriaid i wasanaethu’r cyhoedd.

Gweithredu’'n gyfreithlon

m Rydym yn cymryd cyfrifoldeb am ddefnyddio ein pwerau o fewn
y gyfraith.

m Rydym yn parchu graddau’r disgresiwn sydd gennym, ac rydym yn
cymhwyso pwerau pan fo hynny’n gyfreithlon, yn gymesur ac yn
angenrheidiol.

m Rydym yn helpu i feithrin amgylchedd gwaith lle gall pawb - er budd
y cyhoedd - gwestiynu, herio ac adrodd am unrhyw weithredoedd
anghyfreithlon, anfoesegol neu amhroffesiynol.

Deall ac ymateb i anghenion y cyhoedd

= Rydym yn ymgysylltu ag ystod eang o bobl, gan gynnwys rhai sy’n
profi trawma ac adfyd.

m Rydym yn ceisio deall profiad a hanes gwahanol gymunedau ac yn
eu cymryd i ystyriaeth yn ein penderfyniadau lle bo’n briodol, tra’n
sicrhau bob amser ein bod yn trin pobl fel unigolion ac yn ddiduedd.

m Rydym yn meithrin ac yn cynnal perthnasoedd cryf gyda’r
cyhoedd ac eraill rydym yn gweithio gyda nhw, gan gynnwys
asiantaethau a chyrff.

Ystyried a chymhwyso gwybodaeth
a phrofiad

= Rydym yn cydnabod terfynau ein gwybodaeth a’n sgiliau, gan
ystyried y rhain fel cyfleoedd i ddatblygu a gwella.

= Wrth wneud penderfyniadau a chymryd camau, rydym yn
defnyddio’r dystiolaeth orau sydd ar gael, yn ogystal 8’'n barn
broffesiynol ein hunain, doethineb ymarferol a phrofiad.

m Rydym yn myfyrio ar ein gweithredoedd a’n penderfyniadau
i archwilio’r hyn a aeth yn dda a’r hyn y gellid ei newid i wella’r
gwasanaeth a gynigiwn i’r cyhoedd.

s Rydym yn deall y gallai myfyrio’n agored, yn onest ac yn wrthrychol
fod yn anodd, yn anghyfforddus neu’n annifyr.

Gwella ein hunain, ein cyfoedion a'n
proffesiwn

= Er mwyn helpu i wella ein hunain, ein cyfoedion a’n proffesiwn,
rydym yn meithrin amgylchedd gwaith diogel ac agored lle gall
pawb - er budd y cyhoedd - rannu profiadau, gwerthuso arfer da
a chyfnewid adborth.

m Rydym yn disgwyl i'n harweinwyr ddangos ymrwymiad i hunanwella.

m Rydym yn cydnabod bod ein harweinwyr yn gyfrifol am ddarparu
diwylliant sefydliadol cefnogol sy’n hwyluso dysgu a datblygu, ac am
sicrhau bod myfyrio gonest yn cael ei gefnogi a’i werthfawrogi.

Atodiad 1: Mapio egwyddorion
plismona’r Cod Moeseg (2014)
I’'r egwyddorion plismona
moesegol

Roedd yr egwyddorion plismona yng Nghod Moeseg 2014 yn cynnwys:

= saith egwyddor bywyd cyhoeddus:
- atebolrwydd

gonestrwydd

- uniondeb

- arweinyddiaeth
- gwrthrychedd

- didwylledd

- anhunanoldeb

m dwy egwyddor ychwanegol a nodwyd o’r ymchwil a gynhaliwyd gan
y Coleg Plismona ar y pryd:

- tegwch
- parch

Mae'r tabl canlynol yn dangos lle mae'r fersiwn diwygiedig hwn o'r
egwyddorion wedi tynnu o'r gwreiddiol ac wedi adeiladu ar ei gryfderau.

Dewrder Atebolrwydd, gonestrwydd, uniondeb,
arweinyddiaeth, gwrthrychedd, didwylledd,
tegwch, parch

Parch ac empathi Gwrthrychedd, didwylledd, anhunanoldeb,
tegwch, parch

Gwasanaeth Atebolrwydd, gonestrwydd, uniondeb,
cyhoeddus arweinyddiaeth, gwrthrychedd, didwylledd,
anhunanoldeb, parch

|
Ynglyn @'r Coleg

Ni yw’r corff proffesiynol ar gyfer
y gwasanaeth heddlu yng Nghymru
a Lloegr.

Gan gydweithio gyda phawb ym maes
plismona, rydym yn rhannu’r sgiliau
a’r wybodaeth sydd eu hangen ar
swyddogion a staff i atal troseddu

a chadw pobl yn ddiogel.

Rydym yn gosod y safonau mewn
plismona er mwyn meithrin a chynnal
ymddiriedaeth y cyhoedd ac rydym

yn helpu’r rheini ym maes plismona

i ddatblygu’r arbenigedd sydd ei angen
i fodloni gofynion heddiw a pharatoi ar
gyfer heriau’r dyfodol.

Dilynwch ni

